
SEÇİM QAYDALARI
Yeniyetmələr, gənclər və U21 üçün texniki əsasnamə

YENİYETMƏLƏR

14-15 yaş
GƏNCLƏR

16-17 yaş
U21

18-21 yaş

1. Ümumi müddəalar və görüş formatı

1.1 Seçimlər 2026-cı ilin sonunda yeniyetmələr, gənclər və U21 üzrə ölkə birinciliyi başa çatdıqdan sonra,
həmin gün və ya ertəsi gün keçirilir. Məqsəd 2027-ci il Avropa birinciliyində millimizin iştirakçılarını
müəyyən etməkdir.

1.2 Görüşlər dairəvi üsulla keçirilir. Eyni çəki kateqoriyası üzrə dairəvi görüşlər iki tatamidə eyni
vaxtda başlanır.

1.3 Eyni klubdan olan idmançılar dairəvi mərhələdə ilk görüşdə bir-biri ilə qarşılaşırlar.

1.4 Görüşlər Dünya Karate Federasiyasının təsdiq etdiyi fərdi görüş prinsipi ilə keçirilir. Yalnız qələbə və
məğlubiyyət qeydə alınır; görüş heç-heçə ("hiki vaki") ilə başa çatmır.

2. Video-təkrar proseduru

2.1 Məşqçi-sekundanta hər görüş üçün fərqli təyinatlı iki kart təqdim olunur:

KART 1

Öz idmançısının zərbəsinə görə
xal verilməsi tələbi.

KART 2

Rəqibə verilmiş xalın
ləğv edilməsi tələbi.

2.2 Qaldırılan kart üzrə tələb öz təsdiqini tapmadıqda, həmin kartdan həmin görüş ərzində təkrar
istifadə edilməsinə icazə verilmir.

İŞTİRAK VƏ ÜSTÜNLÜK ŞƏRTLƏRİ

3. Seçimlərdə iştirak hüququ

3.1 Ölkə birinciliyinin, həmçinin 2026-cı il Avropa və ya Dünya birinciliyinin, "Youth League" 2026 və
"Series A" 2026 beynəlxalq yarışlarının mükafatçıları seçimlərdə iştirak hüququna malikdirlər.

3.2 Yığma komandanın baş məşqçisi hər çəki kateqoriyası üzrə yalnız bir perspektivli idmançını seçimlərə
təqdim edə bilər. Həmin idmançı seçimlərə 0,5 başlanğıc xalla qatılır.

3.3 Ölkə birinciliyinin mükafatçılarından əlavə, 3.1-ci bənddəki beynəlxalq yarışların mükafatçıları çəki
kateqoriyasına daxil edildikdə, baş məşqçinin təqdim etdiyi perspektivli idmançı iştirak etmir. Prioritet
beynəlxalq yarışların mükafatçılarına verilir.

3.4 Həmin beynəlxalq yarışların mükafatçısı ölkə birinciliyində mükafatçı olmayıbsa, ölkə birinciliyində
iştirak etdiyi çəki dərəcəsi üzrə seçimlərə 0,5 xalla qatılır. Qayda yaş və ya çəki dərəcəsi dəyişmiş, eləcə
də çəkisi sabit qalmış idmançılara şamil olunur.

4. Beynəlxalq nəticələr üzrə üstünlük

Üstün hesab olunan nəticə Müqayisə olunan mükafatlı nəticə

Dünya birinciliyi
I, II və III yer

Avropa birinciliyi və "Youth League" yarışlarının istənilən mükafatlı
nəticəsi

Avropa birinciliyi
I, II və III yer "Youth League" yarışlarının istənilən mükafatlı nəticəsi

"Series A" beynəlxalq turniri
I, II və III yer "Youth League" yarışlarının istənilən mükafatlı nəticəsi

5. Seçimsiz lisenziya əldə etmə

ÜÇ ŞƏRT BİRLİKDƏ ÖDƏNİLMƏLİDİR

1 Son Avropa və ya Dünya birinciliyində mükafatçı olmaq;
2 Yaş və çəki dərəcəsini dəyişməmək;
3 Ölkə birinciliyində I yeri tutmaq.

Nəticə: idmançı seçimlərə qatılmadan 2027-ci il Avropa birinciliyinə lisenziya qazanır.

REYTİNQ VƏ XAL HESABLANMASI
Başlanğıc xal + dairəvi görüşlərdə qazanılmış qələbə xalları

6. Reytinq sistemi

6.1  ÖLKƏ BİRİNCİLİYİNİN NƏTİCƏSİNƏ GÖRƏ BAŞLANĞIC XAL

I YER

1,5 XAL

Ölkə birinciliyinin qalibi

II YER

1,0 XAL

Ölkə birinciliyinin ikincisi

III YER

0,5 XAL

Hər iki III yer üçün

0,5 XAL Baş məşqçinin təqdim etdiyi perspektivli idmançı və ölkə birinciliyində mükafatçı
olmayan, iştirak hüququna malik beynəlxalq mükafatçı üçün başlanğıc xal.

6.2. Dairəvi görüşün reytinqə təsiri

+1,0 XAL Hər qələbə üçün 1 xal əlavə edilir.
Dairəvi görüşlərdə yalnız qələbələr əlavə xal yaradır.

6.3. Yekun xalın hesablanması

YEKUN XAL = BAŞLANĞIC XAL + QƏLƏBƏ SAYI

Dairəvi mərhələdə hər qələbə 1 xala bərabərdir.

6.4. Xallar bərabər olduqda

Dairəvi görüşlər başa çatdıqdan sonra xalları eyni olan idmançılar arasında əlavə olaraq 1 (bir) həlledici
görüş təyin edilir. Əlavə görüşün nəticəsi protokolda ayrıca qeydə alınır.

HESABLAMA NÜMUNƏSİ

1,5 başlanğıc xal + 3 qələbə = 4,5 yekun xal

TİBBİ İSTİSNALAR VƏ XÜSUSİ HALLAR

7. Zədə və xəstəlik halları

7.1 2026-cı il Avropa və ya Dünya birinciliyi, "Youth League" 2026 və ya "Series A" 2026 mükafatçısı zədə
və ya xəstəlik səbəbindən ölkə birinciliyində çıxış edə bilmədikdə, həkim arayışını ölkə birinciliyinin
mandat komissiyasına təqdim etməklə müvafiq vaxtda təyin edilmiş seçimlərdə iştirak edə bilər.

7.2 Ölkə birinciliyində nəticə əldə etmiş idmançı yarış zamanı zədələndikdə, yarış həkiminin rəyi və
zədənin 10 gün ərzində bərpasının mümkün olması şərti ilə müvafiq vaxtda təyin edilmiş seçimlərdə
iştirak hüququna malik olur.

7.3 Arayış yalnız Milli İdman Tibb və Reabilitasiya Elmi-Praktiki İnstitutu və ya Tibb-Bədən Tərbiyəsi
Dispanserinin həkimləri tərəfindən verilməli və Azərbaycan Karate Federasiyasına təqdim
edilməlidir.

7.4. Bərpa və təxirəsalma müddəti

MAKSİMUM

10 GÜN
Həkim arayışında bərpa müddəti maksimum 10 (on) gün göstərilir. Arayış
təqdim olunduqdan sonra seçimlər 10 günədək təxirə salınır.

İdmançı bu müddətdə bərpa olunduqdan və çəki nəzarətindən keçdikdən
sonra seçimlərə qatılır.

7.5 Bərpa müddəti göstərilən 10 günü keçdikdə idmançı seçimlərdən kənarda qalır.

8. Az iştirakçılı çəki kateqoriyaları

8.1 Ölkə birinciliyində çəki kateqoriyası üzrə 4 və ya daha az idmançı olduqda birbaşa dairəvi görüşlər
keçirilir. Görüşlərin yekunu ölkə birinciliyinin nəticəsi kimi təsdiqlənir və qalib Avropa birinciliyinə
vəsiqə qazanır.

8.2 Seçimlərdə çəki dərəcəsində iki idmançı olduqda üç görüş keçirilir. İki qələbə qazanan idmançı
qalib hesab olunur. Görüşlərin yekunu ölkə birinciliyinin nəticəsi kimi təsdiqlənir və qalib Avropa
birinciliyinə vəsiqə qazanır.

REYTİNQ VƏ NƏTİCƏ PROTOKOLU
Əlavə 1. Nümunəvi iştirakçı tərkibi üzrə işçi forma

Yaş qrupu: __________________ Çəki: ______________ Tarix: ______________

DAİRƏVİ GÖRÜŞLƏR VƏ YEKUN XAL

Kod Ad, soyad Klub Başlanğıc
xal A B C D E Əlavə

görüş
Yekun
xal

A İdmançı A 1,5 x

B İdmançı B 1,0 x

C İdmançı C 0,5 x

D İdmançı D 0,5 x

E Əlavə olunan
idmançı 0,5 x

Q - qələbə (1 xal); M - məğlubiyyət (əlavə xal yoxdur); x - özünə qarşı görüş yoxdur. Əlavə görüş xallar bərabər olduqda ayrıca qeydə
alınır.

A: I yer; B: II yer; C və D: hər iki III yer; E: əlavə olunan idmançı. Başlanğıc xallar nümunəvi tərkibə aiddir. İştirakçı sayı artdıqda cədvəl
eyni quruluşda genişləndirilir.

Təsdiq edildi

Vəzifə Ad, soyad İmza

AKF-nin vitse-prezidenti R. Hətəmov

Baş katib Q. Sayadov

Hüquq və İntizam komitəsinin sədri H. Şabanov

U21 baş məşqçisi E. İbrahim

Yeniyetmə və gənclərin baş məşqçisi A. Allahverdiyev

